
നേരോടവനുടെശിക്ഷകനായതു
ഭൈരവനെന്നങ്ങറിവിൻമുനികളേ.
ഭൈരവൻതന്നുടെശിക്ഷകളത്യന്ത-
ഘോരതരകൾസഹിച്ചുകൂടാർക്കുമെ.
വാരാണസിയിൽകൃതമാമഘത്തിനു
പാരിച്ചദുഃഖമേതൊന്നുചേരുന്നുവൊ.
സൂര്യാത്മജനുമാളല്ലതുപോലരി
ദാരുണദുഃഖമനുഭവിപ്പിക്കുവാൻ.
പാരംപുരാതനമാമിതിഹാസമി-
ന്നീരണംചെയ്യാംശ്രവിച്ചുകൊൾകേവരും.
നേരോടിതുകേൾക്കിലാർക്കുമേകാശിയിൽ
ചേരുകയില്ലാദുരിതത്തിലാശയം.
മുന്നമുളവായിവന്നുക്രമേളക-
നെന്നുപേരായൊരുശൂദ്രനക്കാശിയിൽ.
ധന്യനവൻധർമ്മശീലൻദയാപരൻ
മന്നിടദേവങക്തനതിഥിപ്രിയൻ.
ഉന്നതവിത്തസമ്പന്നനനസൂയ-
നന്യോപകാരരതൻശംഭുസേവകൻ.
നന്ദനന്മാരുമവന്റെദാരങ്ങളു-
മന്യൂനധർമ്മൈകവത്സലന്മാർസദാ.
ശാസ്ത്രോക്തവാരതിഥിവാസരങ്ങളിൽ
തീർത്ഥനിഷേവണംചെയ്യുമവർമുദാ.
തത്രലിംഗാർച്ചനംക്ഷേത്രപ്രദക്ഷിണം
ഭക്തിയോടാചരിച്ചീടുംക്രമേളൻ.
ഇത്ഥംബഹുവത്സരംനിജപത്തനെ
മിത്രജനത്തോടുകൂടവാണീടിനാൻ.
അത്യന്തധർമ്മിഷ്ഠനാമവൻതന്നുടെ
ചിത്തംകലുഷമായേതുംഭവിച്ചീലാ.
കാലക്രമംകൊണ്ടുതത്രകാശീപുരെ
കാലകാലൻതന്റെപാദഭക്തോത്തമൻ.
ഭാഗുരിയെന്നുപേരാമൊരുഭൂസുര-
നാഗമിച്ചീടിനാൻതത്രവാസാർത്ഥമായ്.
ആഗമാന്തജ്ഞനവനങ്ങൊരുദിന-
മാഗതനായാൻക്രമേളകമന്ദിരെ.

